
DAĞLIQ ġĠRVAN ĠQTĠSADĠ RAYONUNUN ÜMUMĠ KÜLƏK POTENSĠALININ 

MƏSAFƏDƏN MÜġAHĠDƏ ÜSULU ĠLƏ TƏDQĠQĠ 

 

Ü.F. Məmmədova  

(AMEA-nın akademiki Q.Ş.Məmmədov tərəfindən təqdim edilmişdir) 

 

Tədqiqat işi dağlıq ərazilərdə külək enerji potensialının öyrənilməsi və qiymətləndirilməsinə 

həsr edilmişdir. Tədqiqat ərazisi seçilmiş Dağlıq Şirvan iqtisadi rayonunun ilk dəfə olaraq aerokos-

mik üsulla külək enerji potensialı tədqiq edilərək öyrənilmişdir. Ərazinin 12 istiqamətində külək gü-

lü qurularaq, qərb istiqamətində külək indexsi 17,84% müəyyən edilmişdir. Dəniz səviyyəsindən 

olan hündürlüyə əsasən rayonun rəqəmsal ərazi modeli (RƏM) qurulmuş və hündürlük histaqramı 

tərtib edilmişdir. Ümumi külək potensialı energetik qiymətləndirilmişdir.  

 

Açar sözlər: külək potensialı, məsafədən müşahidə, radar texnikası, külək gülü 

 

GiriĢ 

Tədqiqat rayonu coğrafi baxımdan WGS 

1984 UTM Zona 38N koordinat sistemində 

40.689774°, 48.484783° koordinat [14,15] nöq-

tələrində yerləşir. Həmçinin ərazi təbii olaraq 

UTC+4 saat qurşağında yerləşdiyindən aerokos-

mik materiallarda yuxarıda qeyd edilən GİS sis-

tem üçün bütün göstəricilər əsas götürülür. İqti-

sadi rayonun ümumi sahəsi məsafədən müşahi-

də üsulu ilə 6,6 min km² (600000 ha) [14] mü-

əyyən edilmişdir. Ərazi, əsasən, yüksək və orta 

dağlıq relfeyə malik olduğundan burada hakim 

küləklər dağ-dərə  (fyon) küləkləridir [1,6]. Belə 

ki, bu tipli küləklər ərazidə təzyiqin dəyişməsi 

ilə dağlardan dərələrə doğru əsərən yüksək tem-

peraturlu, quru, güclü külək tipidir.  Etimoloji 

baxımdan fyon latın sözü olub (favonius) isti 

qərb küləkləri deməkdir. Dağlıq ərazilərdə rast 

gəlinən bu külək tipi dağ yamaclarında mütəma-

di əsərək əraziyə hakim kəsilir. Küləyin forma-

laşması zamanı yamaclardan rütubətli hava küt-

ləsi alçaq təzyiq zonasından yüksək təzyiq zona-

sına doğru hərəkət edərək quru hava kütləsinə 

çevrilərək yüksək dağ silsilələrini aşır. Təbii qa-

nunauyğunluğa əsasən, havanın temperaturu hər 

100 m hündürlükdə 0,6
0
C [2,4] aşağı düşür və 

ərazidə tez-tez yağıntıların yağmasına səbəb 

olur. Yüksək dağlıq ərazidən əks-yamaclara 

doğru enən hava kütləsinin temperaturu tədricən 

hər 100 m-də 1
°
C artaraq hava kütləsinin tempe-

raturu get-gedə istiləşir. Buna görə də dağ-dərə 

küləkləri (fyon) isti və quru küləklər hesab edi-

lir. Fyon küləklərinin müddətin 2 günə qədər ol-

sa da, 5-7 günə qədər müşahidə edilə bilir. Bu 

tipli küləklər Böyük və Kiçik  Qafqaz, eləcə də 

Talış dağları ərazisi üçün xarakterikdir. Hər bir 

ərazi üçün illik göstəricilər coğrafi mövqeyin-

dən asılı olaraq fərqlidir. Adı qeyd edilən ərazi-

lərdə orta illik təkrarlanma göstərici yüksək he-

sab edilir. Hətta ölkə ərazisində müxtəlif adlar 

altında fyon küləkləri də əsir. Bunlardan ağ yel, 

qara yel və kermic kimi yerli külək tiplərini mi-

sal gətirmək olar. Kiçik Qafqaz dağları ərazisin-

də il ərzində fyon təkrarlanması ən çox Kəlbəcər 

rayonunda (124 gün) rast gəlinir [10,14]. Böyük 

Qafqaz dağlarında isə bu yüksək təkrarlanma 

Zaqatala ərazisində (26 gün) müşahidə edilir.  

Ərazinin atmosfer çöküntüləri bol oldu-

ğundan qar örtüyünün uzun müddət qalmasına 

mövcud relyef şəraiti səbəb olsa da, güclü və isti 

fyon küləkləri qar örtüyünün əriməsinə şərait 

yaradır. Eyni zamanda isti yay aylarında yamac-

larda bitki örtüyünün quruyaraq məhv olmasına 

gətirib çıxarır. Fyon tipli küləklərin qeyd edilən 

ziyanlı tərəfləri ilə yanaşı, faydalı tərəfləri də 

vardır. Dağlıq ərazilərədə bu tipli küləklər enerji 

əldə edilməsi üçün böyük praktiki əhəmiyyətə 

malikdir.  

Tədqiqat ərazisi kimi seçilmiş Dağlıq Şir-

van iqtisadi rayonunun orta illik külək potensia-

lının bu məqsədlə araşdırılması elmi nöqteyi- 

nəzərdən aktualdır. Tədqiqat iqtisadi rayonun 

tərkibinə daxil edilmiş Şamaxı, Qobustan, Agsu, 

İsmayıllı inzibati rayonlarının ərazilərində ümu-

mi külək potensialı aerokosmik materiallar, ölç-

mələr və müşahidələr nəticəsində həyata keçiril-

mişdir. Belə ölçmələr ənənəvi (yerüstü mobil 

meteostansiyaların qurulması və stasionarların 

yaradılması ilə) və məsafədən müşahidə üsulları 

ilə həyata keçirilə bilinir. Beynəlxalq Aerokos-

mik Agentliklərin peyk təsvirləri və uzunmüd-

dətli ölçmələri, müxtəlif analitik mərkəzlərin 

yekun nəticələri əsasında işlənilmişdir. Ümumi 

külək potensialı vasitəsilə növbəti mərhələdə 

hər bir inzibati rayonun ümumi külək potensialı 

bazasında enerji potensialının hesablanması və 

tətbiqi yollarının işlənməsi mümkündür. Uyğun 

olaraq iqtisadi rayonun ərazi rəqəmsal modeli 

(RƏM) tərtib edilmişdir. Həmin model əsasında 

rayonun şaquli zonallıq üzrə külək potensialının 

müəyyən edilməsi qiymətləndirilməsi tam 

mümkündür. İqtisadi rayonun sərhədləri çərçi-

vəsində hər bir inzibati rayonun potensial göstə-

ricisini RƏM əsasında işləmək mümkündür. 

Müxtəlif mənbələdən əldə edilmiş baza xəritə-

lərdə də relyefin plastikasını nəzərə almaqla po-

tensial qiymətləndirilməsi mümkün olur. Bu 

məqsədlə hər bir inzibati rayonun sərhədləri çər-

çivəsində küləyin orta illik və orta günlük po-

tensialı tədqiq edilərək müəyyənləşdirilmişdir. 

 

Material və metodlar 

Aerokosmik  məsafədən ölçmələrdən mə-

lumdur ki, küləyin və ya külək selinin sürəti va-

cib atmosfer hadisəsidir. Temperatur fərqinə 

görə hava selinin yüksək təzyiq zonasından al-

çaq təzyiq zonasına hərəkət etməsi nəticəsində 

yaranan bu atmosfer hadisəsi enerji potensialını 

şərtləndirən əsas göstəricidir. Ənənəvi külək sü-

rəti stasionar və mobil ölçmə məntəqələrində 

müxtəlifformalı və ölçülü anemometr [15] adla-

nan cihazla ölçülür.  

Ənənəvi metodlardan fərqli olaraq məsa-

fədən müşahidə və ölçmələr zamanı daha böyük 

üstünlüklər əldə etmək olur. Belə ki, ənənəvi 

metodla yalnız əvvəlcədən təyin edilmiş eyni 

nöqtələrin külək enerji potensialını ölçmək 

mümkündürsə, aerokosmik tədqiqatlar zamanı 

ərazinin istənilən nöqtəsində (koordinat) külək 

sürətinin potensial göstəricilərini əldə etmək 

mümkündür. Bunu külək potensialının bütün 

parametrlərinə aid etmək olar.   

 

 
 

Şək.1. İxtiyari koordinat nöqtəsinin külək  

sürəti göstəricisi 

 

Dünya Meteorologiya Təşkilatı (WMO), 

ABŞ-ın Milli Hava Xidməti (NWS), NASA İq-

lim Stimulyasiyası Mərkəzi və digər təşkilatlar 

tədqiqat ərazisinin hər bir koordinatında uzun- 

müddətli və cari göstəricilərin əldə edilməsinə 

şərait yaradır. 

Külək selinin gücünu xarakterizə edən 

əsas kəmiyyət kimi küləyin sürəti götürülür. Kü-

lək sürəti dedikdə külək selinin müəyyən (sani-

yə) zaman kəsiyində qət etdiyi (metr) məsafə 

başa düşülür. Məsələn, 10 san ərzində 80 m mə-

safəni qət edən külək seli dedikdə başa düşülən 

sürət n təşkil edir. Külək seli-

nin hərəkət dinamikasının dəyişkənliyi uzun və 

qısamüddətli olmaqla onun sürət göstəricisində 

özünü büruzə verir. Zaman kəsiyinin dəyişkən 

xarakterli olması zaman vahidinin (saat, dəqiqə, 

saniyə) təyin edilməsinə birbaşa təsir göstərir. 

Tədqiqat ərazisinin məsafədən müşahidə və 

peyk ölçmələri nəticəsində Qlobal Külək Atla-

sında [14] (GWA) orta  illik külək sürəti ən kü-

ləkli ərazilərin müxtəlif faizlərində verilmişdir. 

Yaranmış ekoloji problemlərin həlli və 

gözlənilən risklərin azaldılması, həmçinin ətraf 

mühitin mühafizəsi məqsədilə bərpa olunan 

enerji yaradılması zamanı ümumi külək poten-

sialının öyrənilməsi vacibdir. Respublikanın qu-

ruda və suda külək enerji potensialları kifayət 

qədərdir. Tədqiqat ərazisinin relyefi, ümumi 

coğrafi mövqeyi ərazinin külək potensialının bol 

olması ərazidə bərpa olunan enerji sektorunda 

külək enerji potensialının işlənməsi üçün ölçmə 

işlərinin aparılması və mərhələli qiymətləndir-

mənin reallaşdırılması vacibir. Su hövzəsində 

meteoroloji stansiyaların qurulması və daimi, 

effektiv fəaliyyət göstərməsi nə dərəcədə çətin-

lik yaradırsa, mürəkkəb relyefə malik yüksək 

dağlıq ərazilərdə də bu çətinlik mövcuddur. Bu 

səbəbdən çətin təbii şəraitli ərazilərin meteoro-

loji göstəricilərini əldə etmək çox vaxt mümkün 

olmur. Şəkil 1-də əsas və yardımçı cəhətlər üzrə 

külək sürətinin index göstəricisi əsasında külək 

sürətinin tezlik göstəricisi verilmişdir. Qrafik in-

teraktiv qurulsa da tekst formatında legenda for-

masında izahat vermək mümkündür. Legendada 

tezliyin faiz göstəricisi maksimum qiymətlə 

əhatə radiusu boyu verilmişdir. İnteraktiv diaq-

ramda radius dəyişdikcə 0 nöqtəsindən başlaya-

raq faiz göstəricisi də dəyişir. Mətndə bunu tam 

xırdalıqla vermək mümkün olmur. Diaqram 

coğrafi poliqon işləri üçün online proqram təmi-

natı ilə qurulmuşdur.  Aerokosmik materialların 

araşdırılması nəticəsində məlum olur ki, ərazidə, 

əsasən, qərb küləkləri üstünlük təşkil edir. Eyni- 

lə Yer səthindən 100 m hündürlükdə aparılmış 

aerokosmik ölçmələr [15] nəticəsində iqtisadi 

rayonun ümumi külək sürəti gülü işlənmişdir. 

Məsafədən ölçmə ilə uyğun külək indeksi mü-

əyyən edilərək, onun əsasında külək gülü qurul-

muşdur.  

 

 
Şək.2. Dağlıq Şirvan iqtisadi rayonunun 

külək gülü 

 

Külək gülündən göründüyü kimi qərb isti-

qamətində külək indeksi yer səhtindən 100 m 

hündürlükdə 30% təşkil edir.  Bu tip küləklərin 

ərazidə hakim olmasının əsas səbəbi rayonun 

mürəkkəb yüksək dağlıq zonada yerləşməsindən 

irəli gəlir. Bu cür coğrafi mühitdə fyon küləklə-

rinin hakim olması isti quru yüksək temperatur-

lu qərb küləklərinin formalaşmasına xüsusi şəra-

it yaradır. Ara cəhətlərdə isə şimal qərb və cə-

nub qərb küləkləri üstünlük təşkil edir. Külək 

sürətinin tezliyinin paylanması hava selinin sıx-

liğının hərəkət dinamikasına əsaslanır. Bu öz 

növbəsində külək sürətinin statistik parametrlə-

rinin tam şəkildə təsvirinə imkan verir. Uyğun 

olaraq ərazinin səthdən 10 m hündürlükdə kü-

ləkli zonalarında hava kütlələrinin sıxlığından 

asılı olaraq külək sürətinin tədqiqi maraqlı və 

aktual məsələdir. Belə ki, hava kütlələrinin sıx-

lığı azaldıqca, hərəkət dinamikası artır. Nəticədə 

həmin ərazilərdə daha yüksək külək potensialına 

rast gəlinir. Tədqiqatın radar spektral texnikası-

na əsaslanması daha çox parametrlərin ölçülərək 

və uzunmüddətli müşahidə ilə üzə çıxarılmasına 

şərait yaradır. Radar texnikası ilə məsafədən 

müşahidə zamanı 2 D görüntü imkanı əsasında 

hava selinin hərəkət trayektoriyasının izlənməsi-

ni, qəfil dəyişmələrin qeyd edilməsini anında re-

allaşdırmaq mümkündür. Orta illik külək sürəti 

ərazi üçün müxtəlif faiz göstəricilərində qrafik 

olaraq aerokosmik materiallar [15] əsasında aşa-

ğıdakı kimi verilmişdir.   

 

 
Şək.3. Dağlıq Şirvan iqtisadi rayonunun orta illik  

külək sürəti 

 

Qrafikdən göründüyü kimi orta külək sü-

rətinin küləkli ərazilərin faiz göstəricisindən ası-

lı olaraq maksimum göstərici 5,5 m/san, minimum 

göstərici isə 2,47 m/san [3] təşkil edir. 50 % kü-

ləkli ərazilərdə küləyin orta sürət göstəricisi 3.3 

m/san təşkil edir. Real şəraitdə ortasaatlıq külək 

sürəti yüksək dağlıq ərazilərdə 4-5 m/san [8], 

orta dağlıqda isə 3-4m/san [5] intervalında dəyi-

şir. Qobustan ərazisində isə bu göstərici 5-6,5 

m/san [7] təşkil edir. Əraziyə təsir göstərən kü-

lək axınlarının rolu xüsusi olduğundan bu, özü-

nü Qobustan rayonunda göstərə bilir. Məsafə-

dən müşahidə zamanı materiallar üzərində araş-

dırmalar aparılarkən yer səthindən olan hündür-



BIOLOGICAL AND MEDICAL SCIENCES  

 

MƏRUZƏLƏR    ▬◄►▬    REPORTS    ▬◄►▬    ДОКЛАДЫ 

93 

lük göstəricisi də ümumi göstəricilərə təsir gös-

tərən amillərdəndir. Belə ki, yer səthindən 50 m 

hündürlükdə maksimum göstəricilər arasında 

1,13 m/san fərq vardır. Minimum göstəricilər 

arasında isə fərq 1,03 m/san təşkil edir. Təkcə 

yer səthindən  10 m və 50 m hündürlüklər ara-

sında yaranan fərq potensialın yüksəkliyə qalx-

dıqca artmasını göstərir. Relyefin spesifik xüsu-

siyyətlərindən irəli gələrək ərazinin dəniz səviy-

yəsindən olan hündürlük fərqini riyazi olaraq 

dörd qrupa bölmək olar. Birinci – 2713-2034 m 

yüksək dağlıq; ikinci – 2034-1355 m orta dağ-

lıq; üçüncü – 1355-676 m alçaq dağlıq; dördün-

cü – 676-(-3) m düzənlik və ovalıq (çökəklik) 

ərazilər. Məqsədə uyğun olaraq ərazinin rəqəm-

sal yüksəklik modeli (RƏM) tərtib edilmişdir. 

RƏM-imkanları əsasında hər bir yüksəklik gös-

təricinin yaşayış məntəqələrini və təbii biose-

nozları necə əhatə etməsini təyin etmək müm-

kündür.  Yüksək dağlıq ərazilərdə yaşayış mən-

təqələrinə və meşə massivlərinə çox az rast gəli-

nir. Tərtib edilmiş RƏM-dən məlum olur ki, bi-

rinci, yəni bütün yüksəklik hissələrdə demək 

olar kifayət qədər yaşayış məntəqəsi yerləşir.  

İqtisadi rayonun hər bir rayonunun kənd 

və qəsəbələri şaquli istiqamətdə bütün dağlıq sa-

həni əhatə edir. Son 10 il ərzində aparılmış sta-

tistik araşdırmalar bunu deməyə əsas verir ki, 

hər il əhali sayının artması kifayət qədər oldu-

ğundan məskunlaşma sıxlığı yüksələn xətt üzrə 

davam edir. Əhali artımının, digər sahələrdə ol-

duğu kimi enerji tələbatına da olan ehtiyacı ar-

tır.  Həm elektrik, həm də istilik enerjisinə olan 

tələbatın ödənilməsi yerli külək potensialı hesa-

bına mümkündür. Tədqiqat ərazisi kimi seçilmiş 

Dağlıq Şirvan iqtisadi rayonunun bərpa olunan 

enerji potensialı  kifayət qədərdir. Bu məqsədlə 

ərazinin külək indeksinin [9,15] saatdan asılılığı 

aerokosmik tədqiqatlar nəticəsində aşağıda ve-

rilmişdir (şək. 4). 

 
 

Şək.4. Külək indeksinin saatdan asılılığı 

 

Nəticə və müzakirələr 

Enerji potensialının işlənməsi və texniki-

energetik-iqtisadi qiymətləndirilməsi həyata ke-

çirildikdə yer səthindən olan hündürlük göstəri-

cisi salınacaq külək parklarını təşkil edən külək 

turbinlərinin Dirək hündürlüyndən asılı olaraq 

dəyişir. Əksər enerji hasilatında külək mühərrik-

lərinin hündürlük göstəriciləri nəzərə alındığın-

dan yer səthindən olan orta hündürlük göstərici-

si üçün 100 m götürülmüşdür. İlkin ölçmələrdə 

müxtəlif intervallarda mövcud potensial göstəri-

cisi nəzərə alınaraq qarşılaşdırılır və ərazi üçün 

optimal olan ümumi külək poptensialı əsasında 

mümkün külək enerji potensialı imkanları işlə-

nilir. Lakin tədqiqatın məqsədindən irəli gələrək 

məsafədən öçmələr zamanı yer səthindən olan 

hündürlük əsasən 10 m götürülür, təbii ki, məq-

səddən asılı olaraq bu göstərici dəyişə də bilər. 

Aerokosmik imkanlar işin daha effektiv qurul-

masına geniş şərait yaradır. Ənənəvi üsuldan 

fərqli olaraq külək enerji indeksini özündə əks 

etdirən külək güllərində kompas prinsipinə uy-

ğun olaraq 8-lik bölgü əvəzinə 12-lik bölgü isti-

fadə edilmişdir.    

Bu məqsədlə Dağlıq Şirvan iqtisadi rayo-

nunun uzunmüddətli məsafədən müşahidə nəti-

cəsində toplanmış materialların nəticələrindən 

əldə edilmiş göstəricilər əsasında külək sürətinin 

gülü [11,15] xüsusi proqram təminatı ilə tərtib 

edilmiş və aşağıdakı kimi göstərilmişdir.   

L E G E N D A 

 

Cəhətlər Şimal ŞŞŞ ŞŞ Şərq ŞCŞ CŞ Cənub CQ QCQ Qərb QŞQ ŞQ 

Bucaq 

(°) 

0 30 60 90 120 150 180 210 240 270 300 330 

KS 

indeksi 

0,04 0,04 0,04 0,06 0,07 0,07 0,07 0,09 0,14 0,18 0,14 0,06 

Tam % 

ilə 

3,99 4,01 3,86 6,03 7,04 6,98 7,01 8,94 13,94 17,84 13,99 6,01 

 
Şək. 5. Dağlıq Şirvan iqtisadi rayonunun əsas külək gülü 

 

 

 
 

Şək.6. Hündürlükdən asılı olaraq küləyin orta sürəti, m\san 
 

 

Külək gülünün legendasından məlum olur 

ki, 0-330°-li bucaqlar arasında külək indeksi orta 

hesabla 0,15 götürülür ki, bu da 8,3% külək sürəti-

nin indeksini ifadə edir. Bu hündürlükdə legenda-

dan göründüyü kimi qərb istiqamətində külək in-

deksinin faiz göstəricisi 17,84% təşkil edir. Bu 

ərazi üçün maksimum qiymətdir və fyon küləklə-

rinin əraziyə hakim olmasından irəli gəlir.  

İqtisadi rayon ərazisində müxtəlifadlı 52-

dən artıq [12] dövlət müəssisəsi fəaliyyət göstə-

rir və qeyri-dövlət sektorunda bu tikililərin sayı 

dəfələrlə çoxdur. Deməli, rayonun enerji tələbatı 

da bir o qədər yüksəkdir. Ərazinin iqlim göstəri-

cilərini və relyef şəraitini nəzərə alsaq məlum 

olur ki, işıqlandırma və isitmə tələbatı rayonun 

müstəqil fəaliyyət göstərən enerji sektorunun 

yaradılmasını aktuallaşdırır. İqtisadi rayonun tə-

bii coğrafi  şəraiti, yəni iqlimi, relyefi və s. tu-

rizm sektorunun Dağlıq Şirvan zonasında inki-

şaf etdirilməsinə geniş şərait yaradır. Statistik 

göstəricilər yaşayış məntəqələrinin sahəsinin və 

əhalisinin azlıq təşkil etdiyini göstərsə də ərazi 

turizm [13] üçün çox yararlı zonadır. Faydalı tə-

bii ehtiyatlarla yanaşı, ərazinin ekoturizm poten-

sialından geniş istifadə edilməsi həm iqtisadi, 

həm də ərazinin səmərəli istifadəsi baxımından 

əhəmiyyət kəsb edir. Uyğun olaraq dəniz səviy-

yəsində olan hündürlükdən asılı olaraq küləyin 

orta illik sürəti qrafikləşdirilərək aşağıdakı kimi 

verilmişdir [15]. 

Qeyd etmək lazımdır ki, külək sürəti ener-

ji potensialının hesablanması və  külək mühər-

riklərinin hündürlük göstəricilərini nəzərə alaraq 

yer səthindən 10 m, 50 m və 150 m yüksəklikdə 

aparılmış ölçmələrin nəticələrinə uyğun olaraq 

orta göstərici ilə verilmişdir. Qrafikdən görün-

düyü kimi  iqtisadi rayonun  maksimum hündür-

lük göstəricisi 2713 m təşkil edir. Əraziyə xas 

orta külək sürəti isə 7,82 m/san-dir. Bütöv ərazi 

üzrə orta qiymət isə yer səthindən 10 m hündür-

lükdə 5,48 m/san, 50 m yüksəklikdə 6,72 m/san, 

100 m yüksəklikdə isə 7,51 m/san müəyyən 

edilmişdir. Məsafədən müşahidə nəticəsində əl-

də olunmuş materiallardan bəlli olur ki, istilik 

və elektrik enerji təchizatının təminatı istiqamə-

tində işlərin aparılması üçün relyef imkanları 

əsas hesab edildiyindən hündürlükdən asılı ola-

raq küləyin orta illik potensialı müəyyən edil-

mişdir. Bu göstərici əsas verir ki, iqtisadi rayo-

nun sərhədləri daxilində  yerləşmiş, digər inzi-

bati rayonların ərazisində külək sürətinin ölçül-

məsinə və ümumi külək potensialının işlənməsi-

nə böyük ehtiyac duyulur. Ərazinin zəngin kü-

lək enerji resursları imkan verir ki, zonanın eko-

sistemini təşkil edən təbii biosenozların mühafi-

zə edilməsi meşə oduncağının qırılmasının qar-

şısının alınması və prosesin məhdudlaşdırılması 

hazırda aktualdır. Regionda külək enerji parkla-

rının salınması və mövcud potensialdan faydalı 

və səmərəli istifadə  məqsədilə ümumi külək po-

tensialının işlənməsi vacibdir. Bu tələbatın təkcə 

məişətdə deyil, sənayenin müxtəlif sahələrində, 

ictimai iaşə müəssisələrində, idarə və təşkilatlar-

da yaranmasını nəzərə alsaq, məlum olar ki, hə-

qiqətən rayonda külək enerji stansiyalarının ya-

radılmasına və effektiv enerji hasilatına böyük 

ehtiyac vardır. Çünki hazırda iqtisadi rayonun 

əhali sayı 322 min nəfərdən artıqdır [14].  

DAGLIGH SHIRVAN ECONOMICAL REGION’S TOTAL WIND ENERGY  

POTENTIAL STUDY  BY REMOTE SENSING SYSTEM  

 

U.F. Mammadova  

 

The research is dedicated to the wind energy potential study and estimation on the mountainous regions. For the 

first time, the wind energy potential of Dagligh Shirvan Economic region selected was studied by aerospace method. In 

12 directions wind rose of the region was established and the wind index in the west direction wind index was determi-

ned about 17,84%. Due to the hieght from the sea level  (DEM) Digital Elevation Model was established and hight his-

togram was worked out. The total wind potential was estimated energetically.  

 

Keywords: wind potential, remote sensing, radar technology, wind rose 

 

 

ИЗУЧЕНИЕ ОБЩЕГО ВЕТРОЭНЕРГЕТИЧЕСКОГО ПОТЕНЦИАЛА 

 ГОРНО-ШИРВАНСКОГО ЭКОНОМИЧЕСКОГО РАЙОНА 

 ДИСТАНЦИОННЫМ ЗОНДИРОВАНИЕМ 

 

У.Ф. Мамедова  

 

Исследование посвящено изучению и оценке ветроэнергетического потенциала в горных районах. Впервые 

аэрокосмическим методом изучен ветроэнергетический потенциал выбранного Ширванского экономического 

района. По 12 направлениям установлена роза ветров района и индекс ветра в западном направлении определен на 

уровне 17,84%. В зависимости от высоты над уровнем моря (ЦМР) была построена цифровая модель рельефа и 

построена гистограмма высот. Суммарный ветровой потенциал оценивался энергетически. 

 

Ключевые слова: ветровой потенциал, дистанционное зондирование, радарная техника, роза ветров 

 


